
տելիք և հմտություններ են տրամադրում ուկրաինական օրենսդրությունը 

ժողովրդավարական չափանիշներին համապատասխանեցնելու նպատակով, 

ինչպես նաև առաջարկում են օտարերկրյա փորձից օգտվելու եղանակներ: 

Նախաձեռնությունների մեծամասնության նպատակը պետական պաշտոնյա­

ների և քաղաքացիական հասարակության ներկայացուցիչների միջև երկխո­

սության հաստատմանն էին միտված: Սակայն, անհրաժեշտ բարեփոխումները 

հաճախ բախվում  են պետական պաշտոնյաների մոտ քաղաքական կամքի բա­

ցակայությանը, որը վկայում է այն մասին, որ քաղաքական էլիտաները պատ­

րաստ չեն կառուցողական երկխոսության՝ այսպիսով ժողովրդավարական ամ­

բողջականացումը զրկելով այս կարևոր բաղադրիչից: 

Վերոհիշյալ խնդիրը պարզաբանող պատճառներից մեկն այն է, որ համընդհա­

նուր (և այսպիսով միանգամայն նոր) խաղի կանոններ ստեղծելու միտքն առա­

ջացավ միայն 1990-ականների վերջերին: Ժողովրդավարության կայունության 

հիմք հանդիսացող ինստիտուտների հավասարակշռված համակարգի ստեղծ­

ման փորձերը հնարավոր դարձրեցին հասկանալ և գիտակցել պետության մեջ 

էական ժողովրդավարական ձևափոխությունների ողջ բարդությունը: Այդ իսկ 

պատճառով, Ուկրաինայում ժողովրդավարության հաստատման գործընթա­

ցում ինստիտուցիոնալացման դերը կարելի է համարել կարևորագույնը: Սա 

նշանակում է, որ Ուկրաինայում ժողովրդավարական ամբողջականացման ու­

սումնասիրության մեթոդաբանական շրջանակը պետք է գծագրվի դրա ինստի­

տուցիոնալ բաղադրիչի ուսումնասիրության հիմքի վրա: Հատուկ ուշադրութ­

յուն պետք է դարձնել այնպիսի խնդիրներին, ինչպիսիք են 

ա. կառավարության ձևի ընտրությունը, 

բ. էլիտայի ռոտացիայի տրամաբանությունը և  այդ գործընթացում ընտրութ­

յունների դերը, 

գ. քաղաքական կուսակցությունների զարգացման առանձնահատկություննե­

րը: 

Երկրում պետական կառավարման համակարգի բարեփոխմանն ուղղված՝ 2006թ. 

Ուկրաինայում սահմանադրական բարեփոխումների նպատակը ացնումն   էր 

յունքն էր և արտահայտվեց մի շարք ուժեղ քաղաքական ուժերի ձևավորմամբ, 

քաղաքականության անձնավորումն է և դրա արդյունքում քաղաքական կու­

սակցությունների թուլացումը: Մինչև 2004թ. անհավասարակշռված քաղաքա­

կան համակարգի պատճառներից մեկը նախագահական իշխանության այսպես 

կոչված «ապակուսակցականացումն» էր, որը հիմնված էր սահմանափակ մե­

նաշնորհային շրջանակի աջակցության վրա: Նարնջագույն հեղափոխությունից 

հետո ազդեցության կենտրոնների թիվը զգալիորեն աճել է, իսկ հզոր քաղա­

քական գործիչները ձգտում են հենվել քաղաքական կուսակցությունների վրա: 

Սակայն վերջիններս դեռևս շարունակում են կախված մնալ իրենց առաջնորդ­

ների դիրքից և հեղինակությունից: Արդյունքում ընտրությունները վերածվել 

են խոստումների շքերթի և ռեսուրսների մրցավազքի՝ այդպիսով միանգամայն 

կորցնելով քաղաքացիների շահերի արտահայտման իրենց գործառույթը: 

Այսօր որևէ քաղաքական ուժին աջակցելու սահմանը կախված է նրա առաջնոր­

դի հեղինակությունից և  ընտրական գրավչության աստիճանից: Այս միտման 

բացասական կողմերն առաջանում են հիմնականում ուկրաինական հասարա­

կության քաղաքական կառուցվածքի ձևավորման և մասնակցության քաղաքա­

կան մշակույթի զարգացման գործընթացների դանդաղ ընթացքի արդյունքում: 

Ինչ-որ անհատի շուրջ համախմբումը հաճախ հանգեցնում է բազմաթիվ ընտ­

րական նախագծերի ի հայտ գալուն, որոնց նպատակն է իրենց առաջնորդի հե­

ղինակության բարձրացումը, ինչպես նաև գիտակցաբար կամ անգիտակցաբար 

ընտրազանգվածի ուշադրության շեղումը խոշոր քաղաքական կուսակցություն­

ներից: 

Վերոհիշյալ գործընթացները հանգեցնում են պետության քաղաքական համա­

կարգում քաղաքական կուսակցությունների հեղինակության և դերի անկմանը: 

Այսօր քաղաքական կուսակցությունները չեն կարող դիտարկվել որպես քաղա­

քացիների շահերի լիարժեք արտահայտողներ: Ավելին, հաճախ դրանց ընտրա­

ցուցակներում կան մարդիկ, որոնց անդամակցությունն այդ կուսակցությանը ոչ 

մի գաղափարախոսական հիմք չունի և թերևս թելադրված է իրենց սեփական 

բիզնես շահերը պաշտպանելու կամ դրանք առաջ տանելու ցանկությամբ (նման 

միտումը մասնավորապես համառորեն է դրսևորվում տեղական ներկայացուց­

չական համակարգում): Այսպիսով, քաղաքականության հանդեպ անձնավոր­

ված մոտեցումը և քաղաքական կուսակցությունների թուլությունը ուկրաինա­

կան քաղաքական համակարգի այն հիմնական մեթոդաբանական խնդիրներն 

են, որոնք էական ազդեցություն են ունեցել տարածաշրջանում քաղաքական 

գործընթացների վրա: 

Բացի համակարգային խնդիրներից, ԵԱՀԿ և Եվրոպայի խորհուրդը շեշտում են 

նաև այն հանգամանքը, որ ուկրաինական ամենամեծ քաղաքական կուսակ­

ցությունները պետք է բարելավեն ներկուսակցական ժողովրդավարության մա­

կարդակը: Դրանց մեծամասնության ոչ թափանցիկ գործունեությունն ի հայտ է 

գալիս այնպիսի երևույթներում, ինչպիսիք են ընտրությունների ժամանակ թեկ­

նածուների ոչ հստակ առաջադրումը, քաղաքական դաշնակիցների ընտրութ­

յունը, ինչպես նաև այնպիսի հարցերի սահմանումը, որոնք կամ պահանջում 

են, կամ գուցեև չեն պահանջում ստանալ համազգային և տեղական աջակցութ­

յուն:  Կուսակցությունների զարգացման մեկ այլ խնդիր, որը բազմիցս շեշտվել 

է ԵԱՀԿ և Եվրոպայի խորհրդի փորձագետների կողմից ուկրաինական քաղա­

քական կուսակցությունների համակարգի գնահատականներում, քաղաքական 

կուսակցությունների ֆինանսավորումն է: Եվրոպայում բավականին ընդունված 

է ֆինանսավորել ոչ միայն խորհրդարանական կուսակցություններին, այլև այն 

քաղաքական կուսակցություններին, որոնք թեև չեն կարողացել հաղթահարել 

ընտրական շեմը, սակայն ստացել են որոշակի ընտրազանգվածի աջակցութ­

յունը: Միևնույն ժամանակ, քաղաքական կուսակցությունների ուղղակի ֆի­

նանսավորումը պետության կողմից սահմանափակված է բազմաթիվ երկրնե­

րում, և, որպեսզի քաղաքական կուսակցություններին հրապուրեն պետական 

ռեսուրսներից բացի այլ ռեսուրսներ հայթայթելու հեռանկարով, յուրաքանչյուր 

կուսակցությանը տրամադրվող ֆինանսական օժանդակության ծավալը սահ­

մանափակ է: Այսօր Ուկրաինայում քաղաքական կուսակցությունների ֆինան­

սավորման համակարգը չի խրախուսում դրա զարգացումն ու կայունացումը: 

Բազմաթիվ քաղաքական ուժեր կամ չեն կարողանում իրենց համապատաս­

խան դիրքը գտնել քաղաքական դաշտում կամ էլ ընկնում են արտաքին հովա­

նավորների ազդեցության տակ, ովքեր համաձայնվում են ֆինանսապես աջակ­

ցել կուսակցությանը ներկայացուցչական իշխանություններում իրենց շահերի 

լոբբինգի դիմաց: Նույնիսկ նման սցենարի հավանականությունը հակասում է 

ամբողջականացված ժողովրդավարության ոգուն: Սակայն իրավական պատ­

շաճ կանոնակարգումը կարող է հիմք ստեղծել տնտեսապես հզոր շրջանների 

կողմից կառավարության վրա ճնշումները սահմանափակելու համար:

Վերը նկարագրված խնդիրները վկայում են այն մասին, որ Ուկրաինայում անհ­

րաժեշտ է շարունակել քաղաքական ինստիտուտների բարեփոխումները: Այս 

համատեքստում սահմանադրական փոփոխությունների շարունակականութ­

յան վերաբերյալ քննարկումները, որոնք վերջին երկու տարիներին ներառել են 

քաղաքական գործիչների, փորձագետների, քաղաքացիական հասարակությա­

նը և մամուլին, բավականին արդյունավետ էին, քանզի դրանք կարող են հիմք 

հանդիսանալ «խաղի ընդհանուր կանոնների» շուրջ լայն փոխհամաձայնութ­

յան կայացման համար: Նման փոխհամաձայնեցումը կհանգեցնի եվրոպական 

ժողովրդավարական արժեքների կայացմանը, ինչպես նաև պետական կար­

գի արդյունավետությանն ընդհանրապես: Հաշվի առնելով ԵԱՀԿ և Եվրոպայի 

խորհրդի կողմից տրամադրվող ակտիվ աջակցությունը՝ Ուկրաինան հնարա­

վորություն ունի առավելապես արդյունավետորեն օգտագործել օտարերկրյա 

փորձը պատշաճ կառավարման և ժողովրդավարական ամբողջականացման եվ­

րոպական չափանիշները ամրագրելու համար: 

Վիգեն Սարգսյան

ՀՀ նախագահի օգնական

Արդյո՞ք Եվրոպան կտեսնի 
իր Հարևանության 

քաղաքականության ավարտը

Հարգելի գործընկերներ, տիկնայք և պարոնայք,

Նախ կցանկանայի շնորհակալություն հայտնել Մարդկային զարգացման մի­

ջազգային կենտրոնին և համաժողովի բոլոր համաֆինանսավորողներին այս 

միջոցառման հիանալի կազմակերպման համար: Նման քննարկումներն իսկա­

պես մեծ նշանակություն ունեն թե՛ ակադեմիական և թե՛ գործնական տեսանկ­

յունից:  Ակադեմիական առումով դրանք հնարավորություն են ընձեռում կանո­

նավոր կերպով վերանայել մեր ձեռքբերումները և ձախողումները Եվրոպական 

միության մեջ և դրա շուրջ անվտանգության նոր համակարգի կառուցման շրջա­

նակներում: Գործնականորեն նման քննարկումները կարևոր են, քանզի դիվա­

նագետների և քաղաքական գործիչների ակտիվ մասնակցությունը, թերևս, բա­

վականին խոսուն փաստ է, որը վկայում է այն մասին, որ այս համաժողովներն 

ավելին են, քան զուտ ակադեմիական միջոցառումները: 

Այս համաժողովը բացառություն չէ: Այսօր ընդամենը   մի քանի օր է մնացել 

մինչև նախագահ Սարգսյանի երկու կարևոր այցերը: Դրանցից մեկը նրա այցն է 

Ֆրանսիա, որտեղ Նախագահը անդրադառնալու է երկկողմ խնդիրների բավա­

կանին լայն շրջանակի, սակայն ակնհայտորեն խոսելու է նախագահ Սարկոզիի 

հետ՝ որպես Եվրոպական միության նախագահությունը ստանձնած երկրի նա­

խագահի: 

Մյուս այցը Բրյուսել է: Նախագահ Սարգսյանի համար սա նոր քաղաք չէ: 

Նա բազմաթիվ հնարավորություններ է ունեցել այցելել Բրյուսել որպես 

Պաշտպանության նախարար, քննարկելու ՆԱՏՕ-ի վերաբերյալ խնդիրներ, իսկ 

անցյալ տարի՝ նաև որպես ՀՀ Վարչապետ: Սակայն այս այցն այլ բնույթ է կրե­

լու, որովհետև Սերժ Սարգսյանն այժմ այցելելու է այնտեղ այլ կարգավիճակով: 

Բացի այդ, մեր երկիրն արդեն անցել է ԵՀՔ պլանավորման և իրականացման 

նախնական փուլը և Եվրոպական միությունում կան կարծիքներ, թե պետք է 

ընդայլնել հարաբերությունների ներկա շրջանակը:

Հարգելի գործընկերներ, 

Անցյալ տարի ինձ խնդրել էին ելույթ ունենալ համանման մի  համաժողովում, 

և ես խոսեցի Եվրոպական հարևանության քաղաքականության մասին, որպես 

իր իսկ իրականացման գործընթացում ձևավորվող քաղաքականություն, այ­

սինքն մենք սովորում ենք հենց իրականացման ընթացքում: Ես առաջարկեցի 

այն տեսակետը, թե մի կողմից Եվրոպական միությունը, իսկ մյուս կողմից գոր­

ծընկեր երկիրն են որոշելու, թե որքան հեռու են նրանք ցանկանում, մտադրվում 

և կարողանում տանել իրենց երկկողմ և բազմակողմ հարաբերությունները:

Այդ ժամանակվանից ի վեր մի շարք կարևոր քայլեր են արվել: Հարևանները 

տարբեր, սակայն պարտավորվածություն ենթադրող դիրքորոշումներ են որ­

դեգրել դեպի Եվրոպա իրենց ցանկություններում, իսկ Եվրոպան հետևողակա­

նորեն   սահմանել է իր ակնկալիքները և պլանները իր հարևանների խմբերի 

հետ:

Մեր տարածաշրջանի երկրների համար մենք տեսանք նոր նախաձեռնութ­

յան ծնունդը, որը հայնտի է որպես Արևելյան գործակցություն: Այս նախաձեռ­

նությունը ենթադրում է հատուկ վերաբերմունք Ուկրաինային, Մոլդովային, 

Հայաստանին, Վրաստանին, Ադրբեջանին և  որոշակի պայմաններով, 

Բելառուսին՝ իհարկե ապագայում: Ակնհայտ է, որ այս լեհ-շվեդական նախաձեռ­

նությունը, որին աջակցում է սպասվող չեխական նախագահությունը, Եվրոպա­

կան միությունում քննարկումների նշանակալի շրջանի միջով է անցնելու՝ մինչև 

որոշակի քաղաքական քայլերի մեջ նյութականացվելը: Սակայն, այնպես, ինչ­

պես այն մշակված է ներկա փուլում, դա բավական հավակնոտ և ամուր շրջա­

նակ է, որը թույլ կտա կոնկրետ և տեսանելի քայլեր նախաձեռնել թե՛ Եվրոպա­

կան միության, թե՛ ԵՀՔ երկրների քաղաքացիների համար առավել ապահով 

կեցության եվրոպական տարածք ձևավորելու ուղղությամբ:

Եվ այսօր ես կցանկանայի առաջարկել այն տեսակետը, թե Արևելյան գործակ­

ցությունը կարող է վերածվել թե՛ անեծքի և թե՛ բուժամիջոցի: Կարևորագույն 

հարցը սա է. կարո՞ղ ենք արդյոք միասնական ուժերով օգտագործել այս նախա­

ձեռնությունը՝ շահագրգռելու մեր հասարակություններին և քաջալերելու ԵՀՔ 

գործընկեր երկներում եվրոպական ինտեգրման ջատագովներին, թե՞ փոխարե­

նը կնպաստենք հուսահատության և ապագա եվրոպական նախաձեռնություն­

ների հանդեպ անվստահության ձևավորմանը:

Եթե Արևելյան գործակցությունն սկսվի պլանավորած, շահագրգիռ և արդյունա­

վետ քաղաքականությունների ուժգին մղումով, այն կարող է իրական փոփո­

խություն մտցնել ԵՀՔ երկրների քաղաքացիների կյանքում՝ արդյունքում այս 

վեց երկրներում փոխելով ԵՄ-ի վերաբերյալ ընկալումները: 

Իմ կարծիքով, Արևելյան գործակցության հաջողության միակ գրավականն այս 

երկրներում տարածաշրջանային ինքնության ձևավորումն է: Այլ կերպ, Արևել­

յան գործակցությունը ոչնչով չի տարբերվի այլ նախաձեռնություններից, եթե 

այն փորձի փոխարինել համատեղ ջանքերի մղումը Եվրոպական միության և 

այս վեց երկրներից յուրաքանչյուրի հետ երկկողմ հարաբերությունների զուտ 

մաթեմատիկական գումարով: 

ԵՀՔ-ն գործիք է, որը թույլ է տալիս ԵՄ անդամների և գործընկերների միջև 

հարաբերությունները խորացնել առանց որևէ սահմանափակումների: Այս­

պիսով, Արևելյան գործակցության աղն ու իրական արժեքը վիզային հա­

մակարգի հեշտացման վերաբերյալ հատուկ պայմանների խոստումը կամ 

«Նախապատվությունների ընդհանուր համակարգ +»-ը չէ, կամ էլ ինչ-որ այլ 

բան, որին կարելի է հասնել ԵՀՔ Գործողությունների ծրագրի շրջանակներում: 

Գործակցության էությունը ավելի ապահով տարածաշրջանային կեցության տա­

րածքի ձևավորումն է, որը կարևոր է թե՛ Եվրոպայի, թե՛ նշված տարածաշրջանի 

համար: Այս առումով, շատ  կարևոր է, որպեսզի Արևելյան գործակցությունը 

ներառող և  ոչ-առճակատման բնույթ ունենա: Այն պետք է օգնի լուծել առկա 

խնդիրները, ոչ թե նորերի ստեղծման պատճառ հանդիսանա: Այլ կերպ, Արևել­

յան գործակցության միջոցով համագործակցությունը չպետք է նախագծվի կամ 

ընկալվի որպես «զրո հանրագումարով» խաղ, որն ուղղված է ինչ-որ մեկի դեմ: 

Իսկ ընդգրկված երկրներին պետք է լրջորեն նախազգուշացնել, որպեսզի որևէ 

մեկը չկիրառի որևէ պրոպագանդա կամ խորհրդանիշ այս նախաձեռնության 

մեջ ներգրավված կողմերի միջև որևէ լարվածություն կամ թյուրիմացություն 

ստեղծելու նպատակով: Ավելին, երկրներից ոչ  մեկը չպետք է զգա այն ճնշումը, 

որ մելոսցիները զգացին 24 դար առաջ աթենացիների հետ հայտնի Մելոսյան 

երկխոսության ժամանակ, որը վերաբերվում էր վերջիններիս լիգային միանա­

լուց հրաժարվելուն: 

Եվրոպական միությունն ավելի շուտ պետք է օրակարգ հաստատի, քան հետ­

ևի գոյություն ունեցող օրակարգին: Այն պետք է ավելի վճռական լինի, ավելի 

հստակ և տեսանելի: Եվրոպան բավականին բան ունի առաջարկելու հատկա­

պես աշխարհի այս մասում և այդպես էլ պետք է անի: Այն  պետք է ներկայացնի 

իր քաղաքականության խնդիրները և բավականին պահանջկոտ գտնվի իր գոր­

ծընկերների հետ՝ այդ օրակարգով ենթադրվող ակնկալիքներն իրականացնելու 

հարցում: Այն պետք է խիստ լինի իր գործընկերների հետ թե՛ նրանց ներքին 

քաղաքականությունների, վարքի և ամրագրած արդյունքների առումով, թե՛ հո­

րիզոնական կապեր և համագործակցություն հաստատելու նրանց ունակության 

առումով: Այլ կերպ, հորիզոնական համագործակցության և տարածաշրջանային 

ծրագրերի իրականացման բաղադրիչը պետք է պարտադիր լինի այլ կերպ անի­

մաստ այս նախաձեռնության մեջ: Այնպես ինչպես հետպատերազմյան Եվրո­

պան էր ստիպված ընդհանուր համակեցության տարածաշրջանային դասեր սո­

վորել, քանզի անհրաժեշտ էր դիմակայել առավել լուրջ մարտահրավերներին 

և սպառնալիքներին, այնպես էլ նոր հարևանները պարտադրված են սովորե­

լու այդ դասերը: ԵՀՔ Գործողությունների ծրագրի մոտեցման համեմատությամբ 

Արևելյան գործակցության առաջընթացը շահառուների հավաքական ինքնութ­

յան ձևավորման հնարավորությունն է, և այն պետք է ամբողջովին օգտագործ­

վի: 

Ինձ մոտ այնպիսի տպավորություն է ստեղծվել, թե արագորեն փոփոխվող մի­

ջազգային քաղաքական ասպարեզում ինչ-որ շտապողականությամբ գեղեցիկ 

շարադրված վերնագրեր ու պիտակներ են մշակվում, երբեմն առանց դրանք 

իրականացնելու հաստատակամությամբ: Ինչպե՞ս կարող ենք խոսել եվրոպա­

կան արժեքներից, ապրանքների, ծառայությունների, ֆինանսական ռեսուրս­

ների և  աշխատուժի ազատ տեղաշարժից և միևնույն ժամանակ հանդուրժել 

ԵՄ հարևանների միջև փակ սահմանների առկայությունը: Որքա՞ն է Եվրոպան 

շարունակելու քննարկել Թուրքիայի հետ այս խնդիրը բարձրացնելու նպատա­

կահարմարությունը, Անկարայի հետ Եվրամիության անդամակցության խնդրի 

քննարկան վերելքներում ու վայրէջքներում: Երբ ԵՀՔ-ի իրականացման գործըն­

թացն արդեն սկսված է, իսկ Թուրքիայի հետ շարունակվում են անդամակցութ­

յան բանակցությունները, Հայաստանի և Թուրքիայի միջև փակ սահմանների 

խնդիրն այլևս դադարում է միայն այս երկու երկրների միջև խնդիր լինելուց: 

Այդ բաժանարար սահմանն այլևս Եվրոպական արժեքների ողջ համակարգի 

փորձաքարն է:

Տիկնայք և պարոնայք, 

Երբ ես ասում եմ, որ Արևելյան գործակցությունը պետք է իրապես մասնակ­

ցային բնույթ ունենա, ես իսկապես նկատի ունեմ հենց դա: Ես չեմ կարծում, 

թե միայն այս նախաձեռնությունը կարող է լուծել այս բավականին բարդ տա­

րածաշրջանի բոլոր խնդիրները: Ես չեմ ակնկալում, թե այն պետք է տա բոլոր 

հարցերի պատասխանները: Սակայն, ես հույս ունեմ, որ այն կարող է փոխել 

առկա դինամիկան: Այն կարող է ճանապարհ հարթել մի քանի, եթե ոչ բազմա­

թիվ, տարածաշրջանային ծրագրերի համար, որոնք իսկապես ներառում են բո­

լոր գործընկեր երկրներին: 

Եթե նայենք Արևելյան գործակցության աշխարհագրությանը, ապա նշանակա­

լի է այն հանգամանքը, որ Բելոռուսից բացի, որի համար հեռանկարները դեռևս 

հեռավոր են և անորոշ՝ ըստ փաստաթղթի ներկա ախատանքային տարբերակի, 

այն ներկայացնում է ԳՈՒԱՄ-ը՝ գումարած Հայաստանը: Այդ իսկ պատճառով 

արժեքների վրա հիմնված մոտեցում և բավականին ջանք է պահանջվելու Ար­

ևելյան գործակցության քաղաքականությունը հետևողական, հավասարակշռ­

ված և կայուն կերպով մշակելու համար: Իմ կարծիքով, Եվրոպական միության 

համար Արևելյան գործակցության մշակման գործընթացը հատկապես բարդ է 

այն պատճառով, որ գործընկեր երկրների Եվրոպային միանալու ցանկության 

աստիճանը բավականին տարբեր է, և նրանց համար միասնական վեկտորի 

մշակումը դժվարին հանձնարարական է: Սակայն, այս տարբերությունը հաշվի 

առնելու արդյունավետությունը պետք է հիմնված լինի այլ տարածաշրջանա­

յին և համաշխարհային ուժերի հետ համագործակցության վրա: Այս երկրնե­

րի նկատմամբ եվրոպական քաղաքականությունը պետք է փոխադարձաբար 

ամրապնդվի բազմաթիվ դոնորների և մասնագիտացված փորձագետների հա­

մայնքների ջանքերի համադրմամբ և համատեղ գործողություններով, ինչպես 

նաև տարաբնույթ ձևաչափերի կիրառմամբ: 

Իհարկե, անկախ նրանից, թե ինչ գործիքով է չափվելու առաջընթացը՝ Անդա­

մակցության համաձայնագրերով, Գործողությունների ծրագրերով, թե ինստի­

տուցիոնալ փոխհարաբերությունների այլ ձևաչափերով, յուրաքանչյուր երկրի 

առաջընթացը պետք է գնահատվի և համապատասխան քայլեր պետք է նախա­

ձեռնվեն տվյալ երկրին հատուկ արժանիքների և ձեռքբերումների հիման վրա: 

Սակայն այս նվաճումների գնահատումը աներկբայորեն պետք է ներառի մեկ 

այլ չափանիշ. արդյոք տվյալ երկիրը նպաստե՞լ, թե՞ խոչընդոտել է տարածաշր­

ջանային համագործակցության հեռանկաների իրականացմանը: 

Հարգելի գործընկերներ, 

Երբ նախապատրաստվում էի այս ելույթին, աչքի անցկացրեցի անցյալ տարվա 

իմ ելույթի նոթերը և կցանկանայի մի քանի դիտարկումներ անել այն մասին, թե 

ինչ զարգացումներ են եղել այդ ժամանակվանից ի վեր: Հայաստանի համար այս 

տարին հարուստ էր իրադարձություններով: Նախագահական ընտրությունները 

և հետընտրական իրադարձություններն ուղղակիորեն կապված են Հայաստանի 

եվրոպական նկրտումների հետ: Անցյալ տարի ես ընդգծեցի, որ ԵՀՔ-ի հաջո­

ղությունը չափվելու է հասարակության վերափոխման և հասարակական հա­

րաբերությունների մակարդակում ազատականության որոշակի աստիճանի 

հասնելու չափանիշներով: 

Այդ ժամանակներից ի վեր Հայաստանն անցել է տխուր իրադարձությունների 

միջով: Դրանք դրամատիկ իրադարձություններ էին և խորն են դաջվել հանրա­

յին հիշողության մեջ: Սակայն, կցանկանայի համարձակ մի դիտարկում անել, 

թե այդ իրադարձությունները դարձան նաև փոփոխության համար կարևորա­

գույն մի կատալիզատոր: 

Ես կարծում եմ, որ չափազանց կարևոր է այն հանգամանքը, որ հայտնի իրա­

դարձություններից հետո ՀՀ իշխանությունները հստակորեն հայտարարեցին 

իրենց կամքը՝ երկրում իրավապահ մարմինների կարգավիճակի գնահատման  

և դրա շուրջ խորհրդատվություն ստանալու համար միջազգային փորձագի­

տության ներգրավվման վերաբերյալ: Այս հանգամանքը շեշտվել է Նախագահ 

Սարգսյանի՝ Ֆրանսիայի և Եվրոպական հանձնաժողովի նախագահներին 

հղված նամակներում և  երկուսի պատասխանն էլ արտահայտում էր նրանց 

պատրաստակամությունը՝ աջակցելու այդ գործընթացին ողջ իրականացման 

ընթացքում:

Անցյալ տարի ես խոսում էի ԵՀՔ Գործողությունների ծրագրի կետերը առա­

վել ընդգրկուն քաղաքական օրակարգ և կառավարության գործողությունների 

ծրագրերի մեջ ներառելու անհրաժեշտության մասին և այսօր ուրախ եմ, որ մեզ 

հաջողվել է իրականացնել դա Հայաստանում: Ավելին, Եվրոպական հանձնաժո­

ղովի պատվիրակության ղեկավարի՝ պրն. Ռաուլ Լուզենբերգերի աջակցությամբ 

մենք կարողացել ենք մշակել Հայաստանի կառավարության համար եվրոպա­

կան խորհրդատուների վերաբերյալ փաստաթուղթը: Կարծում եմ, սա էական 

նվաճում է, որը կարող է ապահովել Հայաստան-ԵՄ հարաբարերությունների 

արդյունավետ և արագ առաջընթացը: Կցանկանայի օգտագործել այս առիթը 

և շնորհակալություն հայտնել պրն. Լուզենբերգերին և ԵՄ նախագահությունը 

ներկայացնող դեսպան Սմեսովին, Նախագահի այդ նախաձեռնության հանդեպ 

լիակատար ուշադրություն ցուցաբերելու համար: 



119

Անցյալ տարի ես խոսեցի նաև արժեքների վրա հինված եվրոպական ինք­

նության մասին: Կարծում եմ, Գործողությունների ծրագրերի իրականացման 

համար մենք պետք է շարունակենք աջակցել և խրախուսել «Մարդիկ մարդ­

կանց հետ» հարաբերությունները: Այստեղ ես կցանկանայի մասնավորապես 

դիմել Հայաստանում հավատարմագրված ԵՄ դեսպանատներին: Ճիշտ է, որ 

Հայաստանը դեռևս մի շարք բարեփոխումներ պետք է իրականացնի, մինչև կա­

րողանա օգտվել մուտքի արտոնագրերի ստացման գործընթացի հեշտացման 

մեխանիզմի առավելություններից: Սակայն կարծում եմ, որ նույնիսկ այսօր բա­

վականին հիմքեր կան, ինչպես նաև հանրային ակնկալիքներ, հյուպատոսական 

բաժինների կողմից Հայաստանի Հանրապետության քաղաքացիների որոշակի 

խմբերին մուտքի արտոնագրերի տրամադրման գործընթացում ճկունության 

առավել բարձր մակարդակ դրսևորելու համար: Առնվազն տարբեր մասնագետ­

ները, գիտնականները, ստեղծագործ   կատարողները և  ուսանողները, ովքեր 

պաշտոնական հրավերքներ ունեն, պետք է ավելի կառուցողական վերաբեր­

մունքի արժանանան:

Եվրոպական գործընթացի հաջողության համար անհրաժեշտ է, որպեսզի այն 

առավել միտված լինի դեպի հասարակությունը: Ըստ էության, հենց հանրութ­

յան խնդրանքով պետք է բարձրացվի հարաբերությունների  մակարդակը: Եվ 

ամեն անգամ, երբ հանրային կարծիքն ավելի դինամիկ է իր պահանջներում, 

քան մենք, ներքին և միջազգային քաղաքացիական ծաառայողներս կարող 

ենք բավարարել այդ պահանջները: Միայն այս դեպքում կարելի է խոսել հա­

սարակական մակարդակում իրական փոփոխության մասին: Եվ մենք պետք 

է խրախուսենք դա ուսանողական կապերի, ակադեմիական փոխանակման 

ծրագրերի, ինչպես նաև հետազոտական ինստիտուտների և քաղաքացիական 

հասարակության տարբեր կազմակերպությունների միջև ավելի ակտիվ փոխ­

հարաբերությունների միջոցով: 

Հարգելի գործընկերներ, 

Ամփոփելով՝ կցանկանայի մեկ անգամ ևս շեշտադրել երեք հիմնական դրույթ­

ները, որոնց անդրադարձա իմ ելույթի ընթացքում. 

Արևելյան գործակցությունը ողջունելի նախաձեռնություն է, սակայն այն պետք 

է կարողանա ապացուցել իր հայեցակարգային տարբերությունը արդեն իսկ 

գործող ԵՀՔ գործիքներից: Մեր կարծիքով, նման տարբերության էական ցուցա­

նիշը տարածաշրջանային հարթույթը պետք է լինի: Արևելյան գործակցության 

հաջողության համար անհրաժեշտ է, որ այն ներառական լինի, միևնույն ժամա­

նակ այն պետք է հենվի այն բոլոր ջանքերի վրա, որոնք իրականացվում են այս 

տարածաշրջանում ակտիվ այլ շահագրգիռ կողմերի կողմից: 

Յուրաքանչյուր գործընկեր երկրի գնահատումը պետք է հիմնվի տվյալ երկրի 

արժանիքների, նվաճումների և ձախողումների վրա: Անհատական գործընկեր­

ների առաջընթացը չպետք է կապվի ընդհանուր տարածաշրջանի առաջխա­

ղացումը հավասարակշռելու փորձերի հետ, քանի որ գործընկերները նշանա­

կալիորեն տարբերվում են եվրոպական ինտեգրման իրենց ցանկությունների 

մակարդակով: 

Հասարակությունների միջև հարաբերությունները պետք է այս բոլոր ջանքե­

րի անկյունաքարերը լինեն, քանի որ Հարևանության, ինչպես նաև Արևելյան 

գործակցության վերջնական նպատակը Եվրոպական միությունը շրջապատող 

երկրներում հասարակական փոփոխություններն են: 

Շնորհակալություն ուշադրության համար: 

